Вячеслав Гайзер чолӧмаліс Россиялӧн следственнӧй органъясса Коми Республикаын уджалысьясӧс профессиональнӧй праздникӧн

Кыпыд собраниесӧ, мый сиӧма Россия Федерациялӧн следствие органъясса уджалысьяс лунлы, нуӧдісны талун Сыктывкарын.

«Профессиональнӧй праздник -  Россия Федерациялӧн следствие органъясса уджалысьяслысь лун лӧсьӧдӧмыс — тайӧ веськыд да подула воськов. Тайӧ пыдди пуктӧм сэтшӧм удж, кутшӧмӧс нуӧдӧ миян канмулӧн инӧд видзан ӧтув системаын Следственнӧй комитет. Тайӧ неыджыд кадколастнас, мыйта уджалӧ Следственнӧй комитет, кыдзи асшӧр орган, сійӧ петкӧдліс ассьыс тӧдчанлунсӧ да коланлунсӧ. Тайӧ, медводз, следственнӧй органса уджалысьяслӧн заслуга — кывкутысь, уджсикас серти тӧдысь, асланыс удж дорӧ сьӧлӧмсянь пырӧдчысь йӧз. Следовательлӧн уджыс зэв сьӧкыд и психологическӧя, и эмоциональнӧя, и физическӧя. Ыджыд кывкутӧм инмӧ и йӧзкотырсянь, но ті та серти бура уджаланныд», - пасйис Вячеслав Гайзер.

Коми Республикаса юрнуӧдысь аттьӧаліс следственнӧй органса уджалысьясӧс колана ногӧн уджалӧмысь, торйӧн пасйис инӧд видзан служба сӧвмӧдӧмын службаса ветеранъяслысь пайсӧ, кодъяс оз сӧмын видзны традицияяссӧ, но и водзӧ отсалӧны ӧнія уджалысьяслы.

Вячеслав Гайзер сетіс Россияса Следственнӧй комитетлӧн дінму следственнӧй веськӧдланінса уджалысьяслы Коми Республикаса наградаяс.
***Россия Федерацияса следствие органъясса уджалысьяслысь лун пасйӧны сора тӧлысь 25 лунӧ, 2014 во заводитчӧмсянь, «Россия Федерацияса следствие органъясса уджалысьяслӧн лун йылысь» Россия Федерацияса Веськӧдлан котырлӧн 2013 во моз тӧлысь 27 лунся 741 №-а шуӧм серти.
